განცხადება ტენდერის ჩატარების შესახებ 

 თიანეთის მუნიციპალიტეტის გამგეობა (მის.: დ. თიანეთი, რუსთაველის ქ. №67) აცხადებს ტენდერს თიანეთის მუნიციპალიტეტის ტერიტორიაზე არსებული საჯარო სკოლების რეაბილიტაციაზე და იწვევს  ყველა დაინტერესებულ პირს ტენდერში მონაწილეობის მისაღებად.
განცხადება ტენდერის ჩატარების შესახებ


შესყიდვა განხორციელდება 4 ლოტად:

I ლოტი – დ. თიანეთის №2 საჯარო სკოლის რეაბილიტაცია;

II ლოტი - სოფ. ახალსოფლის საჯარო სკოლის რეაბილიტაცია;

III ლოტი - სოფ. ნაქალაქრის საჯარო სკოლის რეაბილიტაცია;

IV ლოტი - სოფ. სიმონიანთხევის საჯარო სკოლის რეაბილიტაცია.

სამუშაოს შესრულების მიწოდების სავალდებულო ვადაა 2009 წლის 30 აგვისტო.

სატენდერო დოკუმენტაციის გატანა შესაძლებელი იქნება სატენდერო მოსაკრებლის გადახდის დამადასტურებელი საბუთის წარმოდგენისთანავე, 2009 წლის 5 ივნისის 10:00 საათიდან 2009 წლის 26 ივნისის 18:00 საათამდე, შემდეგ მისამართზე: დ. თიანეთი, რუსთაველის ქ. №67, თიანეთის მუნიციპალიტეტის გამგეობის შენობის II სართული. 

 სატენდერო დოკუმენტაცია წარმოდგენილი იქნება ქართულ ენაზე.

 სატენდერო მოსაკრებლის ოდენობა შეადგენს 200 (ორას) ლარს, რომელიც გადახდილი უნდა იქნეს შემდეგ ანგარიშზე: სახალხო ბანკის თიანეთის ფილიალი ორგ.კოდი №232388378, ა|ანგ. №33030070, ს/კ 220101416, ბიუჯეტის შემოსულობის სახაზინო კოდი 300143174.

 შესყიდვაში მონაწილეობის მსურველს სატენდერო მოსაკრებლის გადახდამდე შეუძლია გაეცნოს სატენდერო დოკუმენტაციას ზემოთ აღნიშნულ მისამართზე.

  პრეტენდენტმა ერთ დახურულ კონვერტში საკვალიფიკაციო მონაცემებთან ერთად უნდა წარმოადგინოს ხელმოწერილი (იურიდიული პირის და ინდ. მეწარმისათვის ასევე ბეჭდით დამოწმებული) ერთი სატენდერო წინადადება დედნის სახით და ნოტარიულად დამოწმებული ასლი ქართულ ენაზე, რომელშიც აუცილებლად უნდა იყოს მითითებული სატენდერო წინადადების ღირებულება ეროვნულ ვალუტაში.

      სატენდერო წინადადებების წარდგენის ვადაა 2009 წლის 29 ივნისის 10:00    საათიდან 2009 წლის 30 ივნისის 15:00 საათამდე, შემდეგ მისამართზე: დ. თიანეთი, რუსთაველის ქ. №67, თიანეთის მუნიციპალიტეტის გამგეობა.    

     სატენდერო წინადადებები გაიხსნება 2009 წლის 30 ივნისს 15:00 საათზე.

ტენდერში მონაწილის (აგრეთვე სუბ-კონტრაქტორის არსებობის შემთხვევაშიც) საკვალიფიკაციო მონაცემები უნდა შეიცავდეს შემდეგ ცნობებსა და   ინფორმაციას:

    იურიდიული პირისათვის:

  - ცნობები, რომ მის მიმართ არ ხორციელდება რეორგანიზაცია ან ლიკვიდაცია და   არ მიმდინარეობს გაკოტრების ან სანაციის საქმის წარმოება (ცნობები უნდა წარმოდგენილი იქნას სასამართლოდან და საგადასახადო ინსპექციიდან მისი რეგისტრაციის ადგილის მიხედვით);

 - ინფორმაცია ძირითად თანამდებობაზე მომუშავეთა კვალიფიკაციის შესახებ.

     ფიზიკური პირისათვის:

   - ცნობა შესაბამისი სამედიცინო დაწესებულებიდან, რომ მას მთლიანად ან ნაწილობრივ არა აქვს შეზღუდული ქმედუნარიანობა;

  - პირადობის დამადასტურებელი მოწმობის ასლი;

  - ცნობა სასამართლოდან რომ მის მიმართ არ მიმდინარეობს გაკოტრების საქმის წარმოება;

  - ინფორმაცია კვალიფიკაციის შესახებ.

      ფიზიკური და იურიდიული პირისათვის:

       - ინფორმაცია ტექნიკური აღჭურვილობისა და უკანასკნელი სამი წლის განმავლობაში განხორციელებული ანალოგიური სამუშაოს შესრულების შესახებ;

      - ცნობა საგადასახადო ინსპექციიდან, რომ არ ერიცხება დავალიანება ბიუჯეტის წინაშე;

  - ცნობა გაცემული საქართველოს იუსტიციის სამინისტროს საჯარო რეესტრის ეროვნული სააგენტოს ადგილობრივი ორგანოს მიერ, შესყიდვაში მონაწილეობის მსურველი პირის  ქონებაზე ყადაღის არ არსებობის შესახებ;

       - საბანკო ან სადაზღვევო გარანტია სატენდერო წინადადების უზრუნველსაყოფად, სატენდერო წინადადების ღირებულების 1%-ის ოდენობით, რომლის მოქმედების ვადა ერთი თვით უნდა აღემატებოდეს სატენდერო წინადადების მოქმედების ვადას;

 - ტენდერში ხელშეკრულების შესრულების უზრუნველყოფის მექანიზმი გამოყენებული უნდა იქნეს შემდეგი სახით: საბანკო ან სადაზღვევო გარანტია ხელშეკრულების ჯამური ღირებულების 2%-ის ოდენობით ძალაში უნდა იყოს ნაკისრი ვალდებულების შესრულებამდე.

     თუ პრეტენდენტის მიერ წარმოდგენილი საკვალიფიკაციო მონაცემები ყალბი აღმოჩნდება, ან ვერ დააკმაყოფილებს საკვალიფიკაციო მოთხოვნებს, სატენდერო კომისიას უფლება აქვს მოახდინოს ამ პირის დისკვალიფიკაცია შესყიდვის ნებისმიერ ეტაპზე, სახელმწიფო შესყიდვების შესახებ ხელშეკრულების დადებამდე.

ლოტების შესაბამისად გამოვლინდება ერთი ან რამდენიმე გამარჯვებული.

საკონტაქტო პირი:   ირმა თურქიაშვილი    ტელ. 8 (248) 9 19 65

                                             სატენდერო კომისია.

